25PES-129
EH Bildu Nafarroa talde parlamentarioko foru parlamentari Mikel Zabaleta Aramendiak, Legebiltzarreko Erregelamenduan ezartzen denaren babesean, honako galdera hauek egiten dizkio Nafarroako Gobernuko Etxebizitzako, Gazteriako eta Migrazio Politiketako Departamentuari, idatziz erantzun ditzan:
2022ko irailaren 22an egindako Osoko Bilkuran, Garesko Udalak erabaki zuen Nasuvinsari doan lagatzea erabilera Garesko 1. poligonoko 254. lurzatian dagoen higiezinarako: eraikina eta lurzatia (San Pedro kalea, 18). Horretarako baldintza zen higiezin horretan 4 etxebizitza zaharberritzea eta errentamendu araubideko babes ofizialeko etxebizitzak sustatzea bertan. Biharamunean –2022ko irailaren 23an, alegia–, Garesko Udalak eta Nasuvinsak aipatu lankidetza-hitzarmen hori sinatu zuten; horren bidez, Nasuvinsari doan laga zitzaion eraikin horren erabilera,  errentamendu araubideko babes ofizialeko etxebizitzak sustatzeko bertan, zaharberritu ondoren. Lagapena 15 urterako egin zen, hitzarmena sinatzeko datatik aitzina.
2024ko abenduaren 19an, egin beharreko lege-izapideak egin ondoren, Garesko Udalak obra horiek egiteko lizentzia eman zuen eta, beraz, toki-entitateak ez zuen bestelako izapiderik egin behar.
Hori dela-eta, honako galdera hauek egiten ditut, idatziz erantzun dakien: Nasuvinsak edo Etxebizitzako, Gazteriako eta Migrazio Politiketako Departamentuak zer izapide egin dute sustapen horri dagokionez?
· Zertan da sustapen hori orain?
· Ba al dago sustapena garatzeko arazorik edo eragozpenik?
· Nasuvinsak eta Etxebizitzako, Gazteriako eta Migrazio Politiketako Departamentuak zer denbora-aurreikuspen darabilte sustapen horri dagokionez?

